
Corsi ci steremu
Aiò cari, aiò care
V’invidemu a cantà
Per via chì oghje pare
Ùn sapemu più (la) fà
Pare ch’è nostre canzone
Parlanu chè di tumbà
Ci volenu dà lezzione
«Sò furdani què si sà ».

Corsi ci steremu
Cù e nostre tradizione
Ma sempre impetteremu
A culunisazione !

Aiò cari aiò care
Vi chjamemu a festighjà
Per via chì oghje pare
Un sapemu più (la) fà
I sapient’intenziunati
Ci volenu fà passà
Per un pugnu d’alienati
« Un li lascieremu fà. »

Corsi ci steremu
Cù e nostre tradizione
Ma sempre impetteremu
A culunisazione !

Aiò cari aiò care
Ci tocc’a fraternizà
Per via chì oghje pare
Un sapemu più (la) fà
E curnacchje e vulpacce
Stridanu quind’è quallà
Simu Corsi per’a pace

« A chì prezz’o sgiò cumpà. »

Corsi ci steremu
Cù e nostre tradizione
Ma sempre impetteremu
A culunisazione !

Corsi ci steremu
Cù è nostre tradizione
E inseme feremu
A Corsica Nazione.


